
[bookmark: _GoBack]Мәжіліс депутаты Ш.Осин «Ассамблея жастары» РҚБ Қарағанды облысындағы өкілдігінің мүшелерімен кездесті
«Ассамблея жастары» РҚБ Қарағанды облысындағы өкілдігінің мүшелерімен кездесу Қарағанды қ. Достық үйінде өтті. Кездесуге Қарағанды облысы ішкі саясат басқармасының «Қоғамдық келісім» КММ директоры Ә. Исбекова, «Вайнах» шешен-ингуш этномәдени бірлестігі» ҚБ төрағасы У. Джанаев, сондай-ақ «Жас орда» жастар ұйымының мүшелері қатысты.
«Ассамблея жастары» РҚБ Қарағанды облысындағы өкілдігінің басшысы А.Урмашов Мәжіліс депутатын облыстық Қазақстан халқы Ассамблеясы жастарының жұмысымен және іске асырылып жатқан жобалармен таныстырды. Ш.Осин кездесуге қатысушыларға Қазақстан халқы Ассамблеясынан сайланған депутаттардың жүргізіп жатқан жұмыстары туралы айтып, жоспарларымен бөлісті, сондай-ақ ел жастарын қолдаудың мәселелері бойынша пікір білдірді.
Кездесу барысында «Ассамблея жастарының»  мүшелері Д.Әбілжанов, А.Смағұлов, Т.Тұрсынбеков жас отбасыларды әлеуметтік қолдау, тұрғын үй құрылысы, жоғары білімнің қолжетімділігі мен сапасы туралы мәселелерді көтерді. Жастар өкілдері Қазақстан халқы Ассамблеясы қызметіне, волонтерлікке және жалпы қоғамдық жұмысқа тартылған жастар үшін ынталандыру шараларын кеңейтуге қатысты бірқатар маңызды бастамаларды ұсынды.
Кездесу қорытындысы бойынша депутат айтылған идеялар мен ұсыныстарды Мәжілістегі Қазақстан халқы Ассамблеясы депутаттық тобының отырысында талқыланатынын жеткізді.


